
Zer da 
Kontratu Erreserbatu bat?

Sektore Publikoko Kontratuen Legearen 4. xedapen
gehigarrian jasotako lege-figura espezifiko bat da, eta
kontratu publiko bat lizitatzeko eta adjudikatzeko
aukera ematen du soilik izaera sozialeko erakunde
batzuen artean, besteak beste, laneratzeko enpresei.

Era berean, legeak botere publikoak behartzen ditu,
akordio bidez, gutxieneko erreserba-ehunekoa
ezartzera, zenbai kontratu edo horietako zenbait sorta
adjudikatzeko.  

ADMINISTRAZIO PUBLIKO BATEK KONTRATU
BAT ERRESERBATZEN DUENEAN:

9/2017 Legea betetzen du.
Enplegu duina sortzen du zaurgarritasun-egoeran
dauden pertsonentzat.
Gizarteratzeko eta laneratzeko tresna eredugarri
bat erabiltzen du gizartearen aurrean.
Zero kostuko gizarte-politika egiten du, itzulera
duen kontratazio publikoa.

Mota guztietako kontratuak erreserbatu daitezke:
edozein kontratu helburutarako, zenbatekorako,
prozedurarako eta jarduera sektorerako.

Kontratu horiek beste edozein kontratu publiko
bezalaxe izapidetzen dira.

Lizitazio iragarkian ohartarazi behar da laneratzeko
enpresentzat gordetako kontratu bat dela, eta haren
erregulazio espezifikoa aipatu behar da:

"Sektore Publikoko Kontratuen 9/2017 Legearen 4.
xedapen gehigarria"

Nola erreserbatu 
kontratu bat laneratzeko

enpresa bati?

"Erosketa Publiko Arduratsua
inklusioaren, kohesioaren eta tokiko

garapenaren aldeko konpromisoa da"

Kontratu erreserbatuei buruz
gehiago jakin nahi duzu?

Gizarteratzeko eta
Laneratzeko Enpresak 

Hainbat sektoretan zerbitzuak ematen edo
produktuak ekoizten dituzten ekimen ekonomikoak
dira.

Beren inguruko enpresen baldintza berberetan parte
hartzen dute merkatuan, tokiko garapena sustatuz.

ENPRESAK DIRA...

Haien helburu soziala da bazterkeria egoeran edo
arriskuan dauden pertsonak gizarteratzen eta

laneratzen laguntzea.

Gutxienez plantillaren erdia laneratze-prozesuan
dauden langileak dira.

Interes ekonomiko orokorreko zerbitzuak ematen
dituzten irabazi-asmorik gabeko erakundeak dira.

...GIZARTERATZEKO

Aurkitu hemen behar dituzun
laneratzeko enpresen produktuak
eta zerbitzuak: 


